
Аймгийн иргэдийн Төлөөлөгчдийн Хурлын 
     Тэргүүлэгчдийн 2018 оны 03 дугаар  сарын 
                                                                                                     13-ны өдрийн 26 дугаар тогтоолын
                                                                                                    хавсралт


   “АРХИДАН СОГТУУРАХААС УРЬДЧИЛАН СЭРГИЙЛЭХ, 
ХЯНАЛТ ТАВИХ” ХӨТӨЛБӨР

Нэг. Үндэслэл, шаардлага
Аймгийн хэмжээнд архидан согтуурах явдлаас үүдэлтэй гэмт хэрэг, зөрчил, осол гэмтэл буурахгүй байгаа тул аймгийн хэмжээнд хэрэгжүүлж ирсэн архидан согтуурахтай тэмцэх бодлого хөтөлбөрөө шинэчлэн, үргэлжүүлэх, дорвитой арга хэмжээ авах шаардлага зүй ёсоор тавигдаж байна.
Аймгийн Иргэдийн Төлөөлөгчдийн Хурлын Тэргүүлэгчдийн 2014 оны 05 дугаар сарын 01-ний өдрийн 31 дүгээр тогтоолоор “Архидалтын эсрэг-Төв аймаг” хөтөлбөрийг 5 зорилт 105 заалттайгаар  батлан хэрэгжүүлсэн.
Хөтөлбөрийг хэрэгжүүлэх арга хэмжээний төлөвлөгөөг жил бүр аймгийн Засаг даргын захирамжаар батлуулж нийт сум, байгууллагууд хэрэгжилтийг хангаж ажиллаж, хөтөлбөрийн хэрэгжилтийн явц, үр дүнгийн тайланг аймгийн ИТХТ-ийн Тэргүүлэгчдийн хуралдаанаар хэлэлцүүлэн дүгнүүлж  ажилласан.
Хөтөлбөрийн хэрэгжилт:
	2014
	2015
	2016
	2017

	10.67%
	17.25%
	69.2%
	81.0%



СОГТУУРУУЛАХ УНДААНЫ ҮЙЛДВЭРЛЭЛ, ХУДАЛДАА, ҮЙЛЧИЛГЭЭ:
2017 онд аймгийн хэмжээнд архи, согтууруулах ундааны үйлдвэр байхгүй бөгөөд согтууруулах ундаа худалдан борлуулдаг худалдаа, нийтийн хоолны 585 цэг, салбаруудыг 2 удаагийн аттестатчилалд хамруулснаас 361 цэг салбар тэнцсэн бөгөөд “Худалдааны газар, түүний үйлчилгээ MNS:5021”, “Хоолны газрын ангилал, зэрэглэл, үндсэн шаардлага MNS:4946” стандартыг 70 буюу түүнээс дээш хангасан  255 цэг, салбарын тусгай зөвшөөрлийг сунгаад байна. 
2017 онд аймгийн хэмжээнд согтууруулах ундаа худалдах, үйлчлэх тусгай зөвшөөрөлтэй цэг салбарын тоо 361 болж өмнөх оноос 224 буюу 38,3 хувиар буурсан байна. 

СОГТУУРЛААС ҮҮДЭЛТЭЙ ГЭМТ ХЭРЭГ, ЗӨРЧЛИЙН НӨХЦӨЛ БАЙДАЛ:

Аймгийн хэмжээнд согтуугаар үйлдэгдсэн гэмт хэрэг: 
	2013
	2014
	2015
	2016
	2017

	95
	201
	181
	224
	133



2017 онд согтуугаар үйлдэгдсэн гэмт хэргийг өмнөх онтой харьцуулбал 91 нэгжээр буюу 40,6%-иар буурсан байна. 
	   Мөн согтуугаар тээврийн хэрэгсэл жолоодох эрх хасах арга хэмжээ авсан зөрчил 13,2%-иар, эрүүлжүүлэгдсэн хүний тоо 12,8%-иар тус тус буурсан байна.
2017 онд эрүүлжүүлэгдсэн иргэдийн 60% нь гудамж талбай олон нийтийн газраас, 31.4% нь гэр орон сууцнаас эрүүлжүүлэгдсэн бөгөөд нийт эрүүлжүүлэгдсэн иргэдийг согтолтын зэргээр нь авч үзвэл дунд зэргийн согтолттой 60%, хүнд зэргийн согтолттой 40% байна. 
 Хүн амын суурьшил төвлөрсөн, бусад аймаг, хот, сумдаас дамжин өнгөрөх хөдөлгөөн ихтэй Заамар, Зуунмод, Сэргэлэн, Эрдэнэ, Батсүмбэр,Борнуур сумдад согтуугаар үйлдэгдсэн гэмт хэрэг ихээр үйлдэгдсэн байна. 


2017 онд согтуугаар үйлдэгдсэн гэмт хэрэг, эрүүлжүүлэгдсэн хүний тоо буурсан боловч согтуугаар тээврийн хэрэгсэл жолоодсон, захиргааны зөрчил гаргасан болон ахуйн хүрээнд архидан согтуурах явдал буурахгүй байна. 
СОГТУУРУУЛАХ УНДААНЫ ХЭРЭГЛЭЭ:
2017 онд аймгийн хэмжээнд 105 хүнээс согтууруулах ундааны хэрэглээний түвшин тогтоох “Мичиган” судалгааг авахад насанд хүрэгсдийн 47% нь согтууруулах ундааг хэтрүүлэн хэрэглэдэг, 4,5% нь архинд донтох эмгэгтэй гэсэн дүн  гарсан байна. 
Судалгааны дүнгээс дүгнэлт хийж үзэхэд согтуугаар үйлдэгдэж буй гэмт хэрэг, зөрчлийн шалтгааны дийлэнх нь ахуйн хүрээний архидан согтуурах явдалтай холбоотой байна.

Аймгийн нэгдсэн эмнэлгийн сэтгэц наркологийн эмчийн үзлэг:
	2014
	2015
	2016
	2017

	21 хүнд 
	99 хүнд 
	65 хүнд 
	 83 хүнд 


       
 2017 онд сэтгэцийн эмгэгтэй 102, архинд донтох эмгэгтэй 83, архины хурц хордлоготой 14 өвчтөнийг аймгийн нэгдсэн эмнэлгийн Мэдрэлийн тасагт эмчлэн эдгэрүүлж, сэдрэлтийн хугацааг богиносгосон бөгөөд хэвтүүлэн эмчлэх 3 ор ажиллаж байгаа нь хүрэлцээгүй байна. 
      Сэтгэц, наркологийн эмчээс 2014-2017 онд нийт 1050 хүнд сайн дурын нэр хаяггүй тусламж үйлчилгээ, мэргэжлийн эмчийн эмчилгээ хийж, сэтгэл заслын зөвлөгөө өгч, архинд донтох өвчний сэдрэлтийн хугацааг богиносгож ар гэр, нийгэм орчинтойгоо зохицох чадварыг бий болгосон байна.

ХОЁР. ХӨТӨЛБӨРИЙН ЗОРИЛГО
Согтууруулах ундааны хэрэглээнд хяналт тавих, хэрэглээг бууруулах, согтууруулах ундаа худалдах, үйлчлэх цэгийн тоог цөөрүүлэх, архидан согтуурлаас үүдэлтэй иргэдийн эрүүл мэнд, гэр бүл, нийгэмд учрах сөрөг үр дагаварыг багасгах, соён гэгээрүүлэх талаар төр, иргэн, аж ахуйн нэгж байгууллагын хамтын ажиллагаа, ажлын уялдаа холбоог сайжруулахад хөтөлбөрийн зорилго оршино. 

ГУРАВ. ХӨТӨЛБӨРИЙН ЗОРИЛТ
Хөтөлбөрийн зорилгыг хангах дараахь зорилтуудыг хэрэгжүүлнэ. 
Зорилт:1 Архи согтууруулах ундаа худалдан борлуулдаг түүгээр үйлчилдэг цэг салбарын үйл ажиллагаанд тавих хяналтыг сайжруулж, цэг салбарын тоог бууруулах, худалдах, үйлчлэх өдөр, цагийг багасгах:
Зорилт:2 Төрийн байгууллагуудын албан байр, төрийн баяр, ёслол, хүндэтгэлийн арга хэмжээ, бусад аливаа үйл ажиллагаанд архи хэрэглэхгүй болгох, архигүй тэмдэглэх талаар удирдлага, зохион байгуулалтын арга хэмжээг авч, төрийн үйл ажиллагаанаас архи согтууруулах ундааг бүрэн хориглох:
Зорилт:3 Архидан согтуурахын хор уршгийн талаар өсвөр үе, хүүхэд залуучууд, гэр бүл, иргэд рүү чиглэсэн сургалт, сурталчилгаа, соён гэгээрүүлэх, нөлөөллийн ажлыг өргөжүүлэн хүртээмж чанарыг сайжруулж, хэвлэл мэдээллийн байгууллагуудтай хамтран шинэлэг хэлбэрээр зохион байгуулах:
             Зорилт:4 Архины хэрэглээ, түүнээс үүдэн гарах хүн амын өвчлөл, нас баралт, хүчирхийлэл, осол гэмтэл, гэмт хэрэг, зөрчлийн талаар хагас бүтэн жил тутамд мэргэжлийн байгууллагуудаас судалгаа, үнэлгээ хийж, зөвлөмж дүгнэлтэд тулгуурласан тодорхой арга хэмжээнүүдийг төлөвлөн  хэрэгжүүлэх:
Зорилт:5 Архидан согтуурахын эсрэг үйл ажиллагаа явуулдаг сайн дурын байгууллага, төрийн бус байгууллагуудыг идэвхжүүлэн гаргаж, дэмжих, бэхжүүлэх, тэдгээртэй нягт хамтран ажиллаж архидан согтуурахын эсрэг иргэний нийгмийн хөдөлгөөнийг өрнүүлэх, архидан согтуурахтай тэмцэх аливаа үүсгэл санаачлагыг дэмжин урамшуулах
Зорилт:6 Замын хөдөлгөөний аюулгүй байдлын эсрэг гэмт хэрэг, осол, зөрчлийн тоог бууруулах зорилгоор 27 сумын хэмжээнд замын хөдөлгөөнд оролцогч жолооч нарын “архидан согтуурсан эсэхийг шалгах” арга хэмжээг жилийн турш зохион байгуулж, согтууруулах ундаа хэрэглэсэн үедээ замын хөдөлгөөнд оролцох явдлыг бүрмөсөн таслан зогсоох 
[bookmark: _GoBack]Зорилт:7 Архи ууж бусдыг уруу татагч, архи байнга хэтрүүлэн хэрэглэгч, иргэн өрх рүү чиглэсэн нөлөөллийн болон нийгмийн олон талт цогц арга хэмжээг үе шаттай зохион байгуулах: архинд донтох өвчтэй хvнийг сэтгэл зүйн болон албадан эмчилгээнд хамруулж, эмчлэн эдгэрүүлэх үйлчилгээг үе шаттайгаар шийдвэрлэх: 
Зорилт:8 Архины хамаарлаас гарсан, архинаас сайн дураараа татгалзсан, эмчлэгдэж эрүүлжсэн иргэдийг ажилд зуучлах, хөнгөлттэй зээл, тусламж, хөтөлбөрт хамруулан нийгэмшүүлэх, дэмжих цогц үйлчилгээг хөгжүүлж олон нийтэд эерэгээр сурталчилах:


ДӨРӨВ: ХЭРЭГЖҮҮЛЭХ ҮЙЛ АЖИЛЛАГАА
4.1.Хөтөлбөрийн зорилтын хүрээнд дор дурдсан үйл ажиллагааг хэрэгжүүлнэ:
Зорилт:1 Архи согтууруулах ундаа худалдан борлуулдаг түүгээр үйлчилдэг цэг салбарын үйл ажиллагаанд тавих хяналтыг сайжруулж, цэг салбарын тоог бууруулах, худалдах, үйлчлэх өдөр, цагийг багасгах:
	№
	Үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	




1.
	Согтууруулах ундааны худалдаа үйлчилгээ, зар сурталчилгаанд тавих хяналтыг сайжруулж хариуцлага тооцох

	Согтууруулах ундаа худалддаг /үйлчилдэг/ цэг салбарын тоог цөөрүүлэх, худалдах, үйлчлэх өдөр, цагийг багасгах арга хэмжээ авах:
	
ЗДТГ-ын Хөрөнгө оруулалт, хөгжлийн бодлого төлөвлөлтийн хэлтэс, Хууль, эрх зүйн хэлтэс.




	
	
	Олон нийтийн үйлчилгээний газрууд, эрүүл мэнд, хүүхэд, залуучууд, боловсролын байгууллагын орчинд согтууруулах ундааг худалдахгүй /үйлчлэхгүй/ байх талаар зохион байгуулалтын арга хэмжээ  авах
	

	
	
	Согтууруулах ундаа худалддаг /үйлчилдэг/ цэг салбарын үйл ажиллагаанд хийх шалгалтыг тогтмолжуулж, зөрчлийг арилгуулах, хариуцлага тооцох
	

	
	
	Аймгийн нутаг дэвсгэрт согтууруулах ундаа худалдах, түүгээр үйлчилгээ эрхлэх тусгай зөвшөөрөл олгох, сунгах, цуцлах, хяналт тавих журмыг батлуулж, мөрдүүлэх 
	

	
	
	Согтууруулах ундааны тээвэрлэлт, хадгалалтын технологи, стандарт, чанар, эрүүл ахуй, аюулгүй байдалд тогтмол хяналт тавьж холбогдох арга хэмжээг авах
	Мэргэжлийн хяналтын газар

	
	
	Согтууруулах ундааны үйлдвэрлэл, үйлчилгээ эрхэлдэг аж ахуйн нэгж, байгууллагад мэргэжил арга зүйн зөвлөгөө өгөх
	

	
	
	Онцгой албан татварын тэмдэг хэрэглэх, онцгой албан татвар ногдуулалт, хураалтын байдалд тавих хяналтыг сайжруулах
	Татварын хэлтэс

	2.
	Хяналт шалгалт, аттестатчилал, стандарт тохирлын үнэлгээг үе шаттайгаар тогтмол зохион байгуулах
	Аймгийн хэмжээнд “Согтууруулах ундаа худалдах, түүгээр үйлчилгээ эрхлэх” тусгай зөвшөөрөлтэй цэг салбарыг тохирлын үнэлгээнд бүрэн хамруулах, 2-3 жил тутамд 1 удаа аттестатчиллыг зохион байгуулах
	
Аймгийн ЗДТГ, 
Стандарт, хэмжил зүйн хэлтэс

	
	
	Согтууруулах ундааны үйлдвэрлэл явуулах аж ахуйн нэгжийг баталгаажуулалтад хамруулах, магадлах хяналт хийх
	

	
	
	Иргэд ААНБ-дад хууль тогтоомж, стандартын талаар мэдээлэл, мэргэжил арга зүйн зөвлөгөө өгөх
	



Зорилт:2 Төрийн байгууллагуудын албан байр, төрийн баяр, ёслол, хүндэтгэлийн арга хэмжээ, бусад аливаа үйл ажиллагаанд архи хэрэглэхгүй болгох, архигүй тэмдэглэх талаар удирдлага, зохион байгуулалтын арга хэмжээг авч, төрийн үйл ажиллагаанаас архи согтууруулах ундааг бүрэн хориглох:
	№
	Хэрэгжүүлэх үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	
1.
	Төрийн аливаа үйл ажиллагаанд архи согтууруулах ундааг  бүрмөсөн хориглох
	Төрийн хүндэтгэлийн зоог болон ёслол хүндэтгэлийн бусад арга хэмжээнд архи хэрэглэхгүй байх, аливаа баяр ёслол, тэмдэглэлт үйл явдлыг архигүй тэмдэглэх 
	Аймаг сумын ИТХ, Засаг дарга
Төрийн байгууллагууд

	
	
	Төрийн байгууллагын албан байранд согтууруулах ундааг хэрэглэх явдлыг таслан зогсоох
	

	
	
	Төрийн албан хаагчид хурал, зөвлөгөөн, семинар, сургалт зэрэг арга хэмжээнд оролцох үедээ, мөн “идэвхтэй амралт”, “нийллэг”, “зугаалга” зохиохдоо архидан согтуурах явдлыг таслан зогсоох
	

	
	
	Ажлын байранд согтууруулах ундаа хэрэглэсэн иргэнийг нэвтрүүлэхгүй байх
	

	



2.
	Согтууруулах ундаа хэрэглэхгүй байх, “Эрүүл мэндийг дэмжигч“ орчинг бий болгох санал санаачлагыг дэмжих


	Албан үүргээ гүйцэтгэх үедээ болон ажлын байрандаа архидан согтуурсан төрийн албан хаагчид хариуцлага тооцох, ажлаас халах хүртэл арга хэмжээ авах, байгууллагын дотоод журам, хөдөлмөрийн гэрээнд тусгайлсан заалт оруулж, хяналт тавих, төрийн албан хаагчийн үүрэг хариуцлага, ёс зүй сахилга батыг өндөржүүлэх
	Аймаг сумын ИТХ, Засаг дарга, төрийн байгууллагууд

	
	
	 “Архи хэрэглэдэггүй байгууллага”, “Гэмт хэрэг зөрчилгүй байгууллага” зэрэг төрөл бүрийн үүсгэл санаачлага, ажлын арга барилыг дэмжин дэлгэрүүлж нийтэд сурталчлах алдаршуулах арга хэмжээ авна.
	Аймаг, сумдын ГХУСАЗЗ, Төрийн байгууллагууд

	
	
	Төсвийн мөнгөөр архи, согтууруулах ундаа худалдаж авахыг хориглох
	



Зорилт:3 Архидан согтуурахын хор уршгийн талаар өсвөр үе, хүүхэд залуучууд, гэр бүл, иргэд рүү чиглэсэн сургалт, сурталчилгаа, соён гэгээрүүлэх, нөлөөллийн ажлыг өргөжүүлэн хүртээмж чанарыг сайжруулж, хэвлэл мэдээллийн байгууллагуудтай хамтран шинэлэг хэлбэрээр зохион байгуулах:
	№
	Хэрэгжүүлэх үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	



1.





	Ерөнхий боловсролын сургуулиудын сурагчид, хүүхэд, залуучуудад архины хор хөнөөлийн талаар зөв зан үйлийг эзэмшүүлэхэд чиглэсэн лекц, сургалт, уулзалт, ярилцлага зэрэг соён гэгээрүүлэх ажлыг мэргэжлийн байгууллагуудтай хамтран зохион байгуулах, мэдээллийн хэрэгслээр энэ төрлийн сурталчилгааны цагийг нэмэгдүүлэх замаар соён гэгээрүүлэх ажлыг зохион байгуулах 
	Хүүхэд өсвөр үеийхэнд амьдрах ухааны суурь боловсрол эзэмшүүлэх сургалт явуулж тэдэнд согтууруулах ундаа хэрэглэхээс татгалзах, бусдын дарамт нөлөөнд автахгүй байх, чөлөөт цагаа зөв өнгөрүүлэх, зөв сонголт хийх мэдлэг хандлага дадал төлөвшүүлэх, энэ чиглэлээр ерөнхий боловсролын байгууллагын албан ба албан бус сургалтын агуулга, хөтөлбөрийг боловсронгуй болгох, багш сурган хүмүүжүүлэгчдийн мэдлэгийг дээшлүүлэх арга хэмжээ авах 
	


Боловсрол, соёл урлагын газар, ЕБС, цэцэрлэгүүд

	
	
	Сургуулийн хичээлийн болон дотуур байрны гадаад, дотоод орчныг архигүй орчин байлгах, сургууль төгсөлтийн болон багш нарын баяр, сургуулийн ой зэрэг тэмдэглэлт үйл явдлыг согтууруулах ундаагүй тэмдэглэх, зөрчсөн тохиолдолд хариуцлага тооцож ажиллах талаар журам баталж хэрэгжүүлэх, “Гэмт хэрэг зөрчилгүй хамт олон” болох  хөдөлгөөн өрнүүлэх
	

	
	
	Архидан согтуурснаас нийгэм, эдийн засаг, хувь хүний ёс зүй, бие, сэтгэцэд учрах хор уршгийн талаар иргэд, ялангуяа хүүхэд залуучуудад мэдлэг, хандлага, зөв зан үйлийг эзэмшүүлэхэд чиглэсэн мэдээ, мэдээлэл, сургалт, сурталчилгааг хэвлэл мэдээллийн хэрэгслээр заавал  нэвтрүүлдэг цагтай болох, энэ талын мэдээлэл, нэвтрүүлгүүдийг захиалагчдад  хөнгөлөлт үзүүлэх
	



Хэвлэл мэдээллийн байгууллагууд

	
	
	Хүний эрүүл мэндэд хортой согтууруулах ундааны хэрэглээг дэмжин борлуулалтыг нэмэгдүүлэхэд чиглэсэн зар сурталчилгааг радио, телевизээр нэвтрүүлэхгүй,  хэвлэл /сонин, сэтгүүл/-д нийтлэхгүй, санамж, зурагт хуудас, гудамжны самбараар сурталчлахгүй байх
	

	


2. 
	
Архидан согтуурахын хор уршгийг ойлгуулах нөлөөллийн арга хэмжээг зохион байгуулах
	Архидан согтуурахын хор уршгийг эрүүл мэнд, эдийн засаг, амьдрал ахуйд хэрхэн сөргөөр нөлөөлөх талаарх агуулга бүхий теле цувралуудыг мэргэжлийн уран бүтээлчидтэй хамтран бэлтгэн хэвлэл мэдээллийн хэрэгслээр дамжуулан олон нийтэд сурталчлах
	Аймаг, сумдын ГХУСАЗЗ

	
	
	Архидан согтуурахаас сэргийлэх, зохистой хэрэглээг төлөвшүүлэх талаар ажиллагсдын мэдлэг, хандлагыг дээшлүүлэхэд чиглэсэн сургалт, сурталчилгаа явуулах, энэ талын санал санаачлагыг дэмжих, нийтэд сурталчлах, урамшуулал бий болгох
	Аж ахуйн нэгж байгууллагууд

	



3.
	Хүүхэд залуучуудын чөлөөт цагийг идэвхтэй өнгөрүүлэхэд чиглэсэн секц, дугуйлан тогтмол ажиллуулах, сурагчдыг хичээлийн бус цагаар хамруулах тодорхой арга хэмжээ авч, олон талт арга хэмжээг зохион байгуулах
	Сурагчдын дунд архидан согтуурахын хор уршиг, түүнээс  сэргийлэх ардын уламжлалт ёс заншлын талаар хичээлээс гадуур цуврал хичээл, уулзалт ярилцлага, бага хурал, мэтгэлцээн, үзэсгэлэн, ханын сонин, зураг, зохион бичлэгийн уралдаан зохион байгуулах, сургуулийн дотоод гадаад орчинд архины эсрэг сурталчилгааны самбар, санамж, зурагт хуудас байрлуулах зэргээр хүмүүжлийн ажлыг тогтмолжуулах 
	

Гэр бүл, хүүхэд залуучуудын хөгжлийн газар
ЕБС, цэцэрлэгүүд

	
	
	Хүүхэд, залуучуудын чөлөөт цагаа өнгөрүүлэх газруудыг орчин үеийн хэрэгцээ, шаардлагад нийцүүлэн олноор нь байгуулах
	



Зорилт:4 Архины хэрэглээ, түүнээс үүдэн гарах хүн амын өвчлөл, нас баралт, хүчирхийлэл, осол гэмтэл, гэмт хэрэг, зөрчлийн талаар хагас бүтэн жил тутамд мэргэжлийн байгууллагуудаас судалгаа, үнэлгээ хийж, зөвлөмж дүгнэлтэд тулгуурласан тодорхой арга хэмжээнүүдийг төлөвлөн  хэрэгжүүлэх:
	№
	Зорилтыг  хэрэгжүүлэх үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	





1.
	Согтууруулах ундааны хэрэглээнээс үүдэлтэй гэмт хэрэг зөрчил, өвчлөл, осол гэмтэл, хүчирхийллийн талаар судалгаа дүгнэлт хийх, мэдээллийн сан бүрдүүлэх, архидан согтуурахтай тэмцэх, түүнээс урьдчилан сэргийлэх, хяналт тавих үйл ажиллагаанд ашиглах 
	Архидан согтуурахаас үүдэлтэй эрүү, хэв журмын нөхцөл байдлын талаарх дэлгэрэнгүй судалгаа гаргаж, шалтгаан нөхцлийн криминологи судалгаа дүгнэлт хийх, урьдчилан сэргийлэх ажлын үндэслэл болгон ашиглах
	
Аймаг сумын ГХУСАЗЗ, аймгийн Прокурорын газар, 
Цагдаагийн газар

	
	
	Архины хэрэглээний түвшин болон архинд донтогч, хэтрүүлэн хэрэглэгчдийн судалгаа, архидалтаас үүдэлтэй өвчлөл, нас баралт, хүчирхийлэл, осол гэмтлийн судалгаа хийж, үнэлгээ дүгнэлт гаргах, мэдээллийн сан бүрдүүлэх, зөвлөмж, дүгнэлтийг холбогдох байгууллагуудад хүргүүлж хамтран ажиллах
	

	
	
	Төрийн байгууллагууд судалгаа, дүгнэлт зөвлөмж, мэдээллийг үндэслэн байгууллага дээрээ гэмт хэргээс урьдчилан сэргийлэх ажлын төлөвлөгөө гаргаж, хэрэгжилтүүлэх
	Төрийн байгууллагууд 

	


2.




	Гэр бүлийн хүчирхийллээс урьдчилан сэргийлэх хамтарсан багийн чадавхийг дээшлүүлэн, хүчирхийлэгчид нөлөөллийн арга хэмжээ авах

	Ахуйн хүрээнд архидан согтуурснаас үүдэлтэй гэр бүлийн хүчирхийлэлийн талаар Хамтарсан багийн судалгаа мэдээ, дүгнэлт, зөвлөмжийг хагас бүтэн жил тутамд гаргаж, холбогдох байгууллагад хүргүүлэх, хамтран ажиллах
	Аймаг, сумын  ИТХ, Засаг дарга

	
	
	Сумын болон сургуулийн нийгмийн ажилтнуудыг аддиктологийн /архины асуудалтай иргэдэд үзүүлэх нийгмийн ажил/ чиглэлээр  мэргэшүүлж, зорилтот бүлэгтэй тогтвортой ажиллах мэдлэг чадвартай болгож хөгжүүлэх
	



Зорилт:5 Архидан согтуурахын эсрэг үйл ажиллагаа явуулдаг сайн дурын байгууллага, төрийн бус байгууллагуудыг идэвхжүүлэн гаргаж, дэмжих, бэхжүүлэх, тэдгээртэй нягт хамтран ажиллаж архидан согтуурахын эсрэг иргэний нийгмийн хөдөлгөөнийг өрнүүлэх, архидан согтуурахтай тэмцэх үүсгэл санаачлагыг дэмжин урамшуулах
	№
	Зорилтыг  хэрэгжүүлэх үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	


1.






	Төрийн бус байгууллагуудыг дэмжин  хамтран ажиллах, дэмжих
	Архидан согтуурахтай тэмцэх чиглэлээр үйл ажиллагаа явуулах төрийн бус байгууллагыг байгуулах, үйл ажиллагааг бэхжүүлэхэд нь дэмжлэг үзүүлж, энэ талын санал санаачлагыг дэмжин хамтран ажиллана. 
	

Аймаг, сумын  ИТХ, Засаг дарга
Төрийн байгууллагууд 

	
	
	Зорилтот бүлэгт чиглэсэн үйл ажиллагаа явуулдаг төрийн бус байгууллагуудын үйл ажиллагааг дэмжиж, архидан согтуурахтай тэмцэх, архинаас татгалзах сайн дурын клубуудыг бий болгож хөгжүүлэх
	

	
	
	Иргэдийн төлөөллийн байгууллагууд, бүлэг хэсэг, төрийн бус байгууллагаас гаргасан архидан согтуурахтай тэмцэх, архинаас татгалзах үүсгэл санаачлагыг дэмжиж, архины асуудалтай хүн, гэр бүл,  хамт олон, найз нөхдийн орчинд дэмжлэг үзүүлэх, хууль эрх зүй, эрүүл мэнд, сэтгэлзүйн зөвлөгөө өгөх, архидан согтуурахын хор хөнөөлийн талаар сургалт сурталчилгаа, нөлөөллийн арга хэмжээг хамтран зохион байгуулах  
	

	
	
	Хөтөлбөрийн хэрэгжилтэнд хөндлөнгийн үнэлгээ дүгнэлт хийх, хэлэлцүүлэг, уулзалт зохион байгуулах хэлбэрээр хамтран ажиллах
	



Зорилт:6 Замын хөдөлгөөний аюулгүй байдлын эсрэг гэмт хэрэг, осол, зөрчлийн тоог бууруулах зорилгоор 27 сумын хэмжээнд замын хөдөлгөөнд оролцогч жолооч нарын “архидан согтуурсан эсэхийг шалгах” арга хэмжээг жилийн турш зохион байгуулж, согтууруулах ундаа хэрэглэсэн үедээ замын хөдөлгөөнд оролцох явдлыг бүрмөсөн таслан зогсоох 
	№
	Үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	



1.
	Согтууруулах ундаа хэрэглэсэн үедээ замын хөдөлгөөнд оролцох явдлыг таслан зогсоох,
хяналт шалгалтыг тогтмолжуулах
	Согтуугаар тээврийн хэрэгсэл жолоодсон этгээдийг эрт илрүүлэхэд чиглэсэн байнгын хяналт шалгалтыг хийж, замын хөдөлгөөнд оролцогч бүх жолоочийг согтууруулах ундаа хэрэглэсэн эсэхийг шалгадаг болох, хүлээлгэх хариуцлагыг чангатгах
	Цагдаагийн газар, Төрийн нэгдсэн үйлчилгээ, хэвлэл мэдээлэл олон нийттэй харилцах алба

	
	
	Энэ талаарх мэдээллийг хэвлэл мэдээллийн хэрэгслээр байнга, тодорхой давтамжтай мэдээлэх, тодорхой сэдэвт аян, хөдөлгөөн өрнүүлж, иргэдийг уриалах, мэдээллээр хангах
	

	
	
	Архидан согтуурсны улмаас зам тээврийн осол, гэмт хэрэг, зөрчил гаргасан этгээдийн судалгааг гаргаж, гэр бүл, хамт олонтой нь хамтарч ажиллах
	Цагдаагийн газар
сум багийн Засаг дарга

	
	
	Улсын болон орон нутгийн замуудад байнгын 24 цагийн хяналттай болгох, явуулын пост эргүүлийг нэмэгдүүлэх, хяналтыг тогтмолжуулах
	Цагдаагийн газар




Зорилт:7 Архи ууж бусдыг уруу татагч, архи байнга хэтрүүлэн хэрэглэгч, иргэн өрх рүү чиглэсэн нөлөөллийн болон нийгмийн олон талт цогц арга хэмжээг үе шаттай зохион байгуулах: архинд донтох өвчтэй хvнийг сэтгэл зүйн болон албадан эмчилгээнд хамруулж, эмчлэн эдгэрүүлэх үйлчилгээг үе шаттайгаар шийдвэрлэх: 


	№
	Хэрэгжүүлэх үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	







1.
	






Зорилтот бүлэгт чиглэсэн цогц арга хэмжээг хэрэгжүүлж, гэр бүл, хамт олон, найз нөхдийн орчинд нь чиглэсэн сургалт, нөлөөллийн арга хэмжээг хэрэгжүүлэх

	Сум бүр  аддиктологийн чиглэлээр мэргэшсэн ажилтантай болж зорилтот бүлэгт хандсан нийгмийн ажлыг тогтвортой зохион байгуулах, тэдний  гэр бүл, хамт олон, найз нөхдөд чиглэсэн сургалт нөлөөллийн ажил хийх
	Аймаг сумын ИТХ, Засаг дарга

	
	
	Зорилтот бүлгийн иргэдийг мэргэжил эзэмшүүлэх, хөдөлмөрөө хорших, ажил хөдөлмөр, аж ахуй эрхлэх үйл ажиллагааг дэмжиж, төсөл хөтөлбөрт хамруулах, ажлын байртай болоход нь дэмжлэг үзүүлэх
	Аймаг сумын ИТХ, Засаг дарга 

	
	
	Зорилтот бүлэгт чиглэсэн эмчилгээ, сэтгэл зүйн болон  нийгэмшүүлэхэд холбон зуучлах үйлчилгээг жил бүрийн төсөв, төлөвлөгөөнд тусган мэргэжлийн байгууллагуудтай гэрээ байгуулж гүйцэтгүүлэх
	Аймаг, сумдын Гэмт хэргээс урьдчилан сэргийлэх ажлыг зохицуулах зөвлөл

Иргэн, гэр бүл, олон нийт


	
	
	Иргэн бүр архины хор уршгийн талаар зохих мэдлэгтэй болж үр хүүхэд, гэр бүлийнхэндээ тайлбарлан таниулах, хүүхэд, залуучуудыг багаас нь эрүүл амьдрах ухаанд сургах   
	

	
	
	Архины асуудалтай хүн, түүний гэр бүлд мэргэжлийн байгууллага,  хүмүүсээс хууль, эрх зүй, эрүүл мэндийн зөвлөгөө өгөх, олон нийтийн зүгээс энэ чиглэлээр туслалцаа, дэмжлэг үзүүлэх
	

	
	
	Бусдыг уруу татан архи уулгадаг этгээдийг судлан, холбогдох  арга хэмжээ авч байх
	

	
	
	Архидан согтуурахтай холбоотой хууль тогтоомж, бодлого хөтөлбөрийн хэрэгжилтэд тавих иргэд олон нийтийн хяналтыг сайжруулж, илэрсэн зөрчлийг арилгах, давтан гаргуулахгүй байх, хариуцлага тооцох талаар холбогдох байгууллагаас шаарддаг байх, эрх бүхий байгууллагад  хүсэлт санал гомдол гаргаж шийдвэрлүүлдэг болох

	Архинд донтох өвчний судалгаа 
Эрүүл зөв амьдрах мэдлэг зан үйлийг төлөвшүүлэх сургалт сурталчилгаа хийх
	Архины шалтгаант өвчлөл, эмгэг өөрчлөлтийн талаарх судалгаа, мэдээллийн сан бүрдүүлж, түүнд үндэслэсэн эрүүл мэндийн сургалт, сурталчилгааг зохион байгуулах      
	Аймаг сумын ГХУСАЗЗ, Эрүүл мэндийн газар, нэгдсэн эмнэлэг, ЭМТөвүүд

	
	
	Согтууруулах ундааны хор нөлөө, архинд  донтох өвчний талаар хүүхэд залуучууд, хүн амын дунд явуулах эрүүл мэндийн  мэдээлэл, сургалт, сурталчилгааг өргөжүүлэх энэ чиглэлээр холбогдох  байгууллагуудтай хамтран ажиллах арга зүйн зөвлөгөө өгч ажиллах

	Архинд донтох өвчнийг эрт илрүүлэх судлах, эмчлэх, холбогдох мэргэжлийн байгууллагууд тогтмол мэдээлэл солилцож хамтран ажиллах

	Мэргэшсэн сэтгэц наркологийн эмч мэргэжилтэн дутагдалтай тул энэ чиглэлийн эмч, эмнэлгийн мэргэжилтэн бэлтгэх, хангамжийг сайжруулах, архинд донтох өвчтөнийг эрүүл мэндийн суурь  тусламжийн хүрээнд эрт илрүүлэх, эмчлэгдсэн хүнийг хяналтанд авах 
	

	
	
	Тусгай аргачлалын дагуу хүн амын архины хэрэглээний түвшин тогтоох судалгаа хийж, дүгнэлт гаргах
	

	
	
	Архи байнга хэтрүүлэн хэрэглэдэг, архинд донтох өвчтэй хүмүүсийн судалгааг гарган мэргэжлийн байгууллагатай хамтран тусгай хөтөлбөрөөр урьдчилан сэргийлэх, эмчилгээ, нөхөн сэргээх үйлчилгээнд хамруулах, архинд донтох өвчтэй хүнийг сайн дураар нь хаяггүй эмчилгээнд хамруулах, зайлшгүй шаардлагатай тохиолдолд албадан эмчлэх ажлыг зохион байгуулах
	



Зорилт:8 Архины хамаарлаас гарсан, архинаас сайн дураараа татгалзсан, эмчлэгдэж эрүүлжсэн иргэдийг ажилд зуучлах, хөнгөлттэй зээл, тусламж, хөтөлбөрт хамруулан нийгэмшүүлэх, дэмжих цогц үйлчилгээг хөгжүүлж олон нийтэд эерэгээр сурталчилах:

	№
	Үйл ажиллагааны чиглэл
	Удирдлага, зохион байгуулалтын хүрээнд хэрэгжүүлэх арга хэмжээний чиглэл
	Хэрэгжүүлэх байгууллага

	
1.









	Архины хэрэглээнээс татгалзсан иргэд, айл өрхийг олон нийтэд  сурталчлах, түгээн дэлгэрүүлэх
	Архины хэрэглээнээс татгалзсан өрх, байгууллага, аж ахуйн нэгжийг олон нийтэд сурталчлах, архины хэрэглээнээс татгалзах бүх нийтийн хөдөлгөөн, санаачлагыг өрнүүлж “Болзолт уралдаан” зарлаж, дүгнэх /Архи хэрэглэдэггүй айл өрх, хамт олон байгууллага/ гэх мэт
	Аймаг, сумдын ГХУСАЗЗ, аймаг, сумын  ИТХ, Засаг дарга

	
	
	Архидан согтуурахаас сэргийлэх талаар тодорхой ажил зохион үр дүнд хүрсэн байгууллага, хамт олонд дэмжлэг үзүүлэх, тэдний үйл ажиллагааг сурталчлан, урамшуулах
	

	
	
	Архи хэрэглэдэггүй хүмүүсийн туршлага, зөвлөгөөг хэвлэл, мэдээллийн хэрэгслээр сурталчлах ажлыг тогтмолжуулах, тэдний оролцоотойгоор архидан согтуурахаас сэргийлэх олон нийтийн байгууллага байгуулж ажиллах үүсгэл санаачлагыг бүх талаар дэмжих
	
Аймаг, сумын  ИТХ, Засаг дарга

	2. 
	Архины хамаарлаас гарсан иргэдийг нийгэмшүүлэх чиглэлээр
	Архины хамаарлаас гарсан, архинаас татгалзсан иргэдийг нийгмийн халамжийн чиглэлээр хэрэгжүүлж байгаа төсөл хөтөлбөр, зээл тусламжинд хамруулах       
	Хөдөлмөр, халамж, үйлчилгээний газар МСҮТ, ХХҮГ, Аж ахуйн нэгж байгууллагууд

	
	
	Төрийн болон төрийн бус, хувийн хэвшлийн аж ахуйн нэгж байгууллагуудын ажлын байрны захиалганд архины хамаарлаас гарсан болон архины албадан эмчилгээнд хамрагдсан иргэдийг нэн тэргүүнд ажилд зуучлах талаар ажлын чиглэл, зөвлөмж гаргах
	

	
	
	Архины хамаарлаас гарсан болон албадан эмчилгээнд хамрагдсан иргэдийг гагнуурчин, мужаан, сийлбэрч, барилгын засал чимэглэлч, сантехникч, жолооч гэх мэтийн мэргэжил олгох сургалтад хамруулан мэргэжил эзэмшүүлэх, мэргэжил олгох сургалтуудыг аймгийн Мэргэжил сургалт үйлдвэрлэлийн төв, Хөдөлмөр, халамж үйлчилгээний газар болон хувийн хэвшлийн аж ахуйн нэгжийн материаллаг бааз суурь дээр түшиглэн оновчтой зохион байгуулах
	

	
	
	Архины хамаарлаас гарсан иргэдийг хуримтлалын бүлэг болгон жижиг дунд үйлдвэрлэлийг хөгжүүлэхэд дэмжлэг үзүүлж хөнгөлттэй зээл олгох, тоног төхөөрөмжөөр хангах ажлыг зохион байгуулах
	



Тав. Хөтөлбөрийг хэрэгжүүлэх хугацаа, үе шат
4.1.Хөтөлбөрийг 2018-2022 онд дараах үе шаттай хэрэгжүүлнэ:
I үе шат: 2018-2020 он
II үе шат: 2021-2022 он

Зургаа: Удирдлага зохион байгуулалт:
6.1.Хөтөлбөрийн хэрэгжилтийг аймаг сумын хэмжээнд удирдан зохион байгуулах, салбар дундын уялдаа холбоо, зохицуулалтаар хангах, хэрэгжилтийн явц, үр дүнд хяналт тавих үүргийг аймаг сумын Засаг дарга, Гэмт хэргээс урьдчилан сэргийлэх ажлыг зохицуулах зөвлөл, Цагдаагийн байгууллагатай хамтран хариуцан дараах эрх, үүргийг хэрэгжүүлнэ:
6.1.1.хөтөлбөрийг хэрэгжүүлэх жил бүрийн төлөвлөгөө, төсвийг батлан, төлөвлөгөөг хэрэгжүүлэх ажлыг зохион байгуулах;
6.1.2.хөтөлбөрийн хэрэгжилтийн салбар дундын уялдаа холбоог зохицуулах; мэргэжил аргазүйн удирдлагаар хангах
6.1.3.хөтөлбөрийн хэрэгжилтийн явц, үр дүнд хяналт тавих, ХШҮ хийх, шалгах
6.1.4. хөтөлбөрийн хэрэгжилтийн тайлан мэдээг аймгийн хэмжээнд нэгтгэн дүгнэж, дүнг жил бүр аймаг сумын ИТХ-д танилцуулах.
6.2. Хөтөлбөрийн хэрэгжилтийг холбогдох салбарын байгууллагууд зохион байгуулна.
6.3. Хөтөлбөрийг аж ахуйн нэгж, байгууллагууд, төрийн бус байгууллагууд, хэвлэл мэдээллийн байгууллагууд, өрх иргэн хэрэгжүүлнэ.
 
Долоо. Хөтөлбөрийн санхүүжилт
7.1.Хөтөлбөрийн санхүүжилт дараах эх үүсвэрээс бүрдэнэ:
7.1.1.улсын болон орон нутгийн төсөв;   /согтууруулах ундаа худалдах, үйлчлэх тусгай зөвшөөрлийн хураамжийн орлого, хүү торгуулийн орлого/
7.1.2.олон улсын болон хандивлагч орнуудын зээл, тусламж, төсөл, хөтөлбөрийн санхүүжилт;
7.1.3.аж ахуйн нэгж, байгууллага, иргэдийн хандив, тусламж;
7.1.4.бусад эх үүсвэр.

Найм. Хөтөлбөрийн хэрэгжилтийн хяналт-шинжилгээ,
үнэлгээ, тайлан
8.1.Хөтөлбөрийн хэрэгжилтийн явцын хяналт-шинжилгээг жил бүр аймаг, сумын Засаг дарга, Гэмт хэргээс урьдчилан сэргийлэх ажлыг зохицуулах аймаг, сумдын зөвлөл хамтран гүйцэтгэж, явцын хяналт-шинжилгээ, үнэлгээний дүнг жил бүр аймаг сумын  иргэдийн Төлөөлөгчдийн Хуралд танилцуулна.
 8.2. Хөтөлбөрийн явцын хяналт-шинжилгээ, үнэлгээний дүгнэлт, зөвлөмжийг үндэслэн хөтөлбөрийн үйл ажиллагааны төлөвлөгөө, шалгуур үзүүлэлтэд холбогдох хууль, журамд заасны дагуу нэмэлт, өөрчлөлт оруулж болно.
8.3. Хөтөлбөрийн гүйцэтгэлийн үр дүнгийн үнэлгээг жил бүр аймгийн ЗДТГ-ын Хууль,эрх зүйн хэлтэс, Хяналт шинжилгээ үнэлгээ, дотоод аудитын хэлтэстэй хамтран хийж, мэргэжлийн байгууллагууд болон төрийн бус байгууллага иргэдээр хэлэлцүүлнэ.
8.4. Аймаг, сумдын Гэмт хэргээс урьдчилан сэргийлэх ажлыг зохицуулах зөвлөл нь хөтөлбөрийн тайлан, гүйцэтгэлийн үр дүнгийн үнэлгээг жил бүр аймаг, сумын ИТХ-ын Тэргүүлэгчдийн хуралдаанаар хэлэлцүүлж дүгнүүлнэ. 
8.5.Явцын болон үр дүнгийн үнэлгээний дүгнэлт, зөвлөмжийг үндэслэн хөтөлбөрийн холбогдох хэсэгт нэмэлт өөрчлөлт оруулж болно. 

Ес. Хөтөлбөрийн шалгуур үзүүлэлт

Согтууруулах ундааны нийлүүлэлт, зар сурталчилгаа
	
	Шалгуур үзүүлэлт
	Суурь үзүүлэлт  
 (2017)
	Завсрын үзүүлэлт  
(2020 он)
	Эцсийн үзүүлэлт (2022он)

	1
	Согтууруулах ундааг худалдах цэгийн тоо
	322
	/ жилд 10%-иар бууруулна/
	161

	2
	Согтууруулах ундаагаар үйлчилдэг цэгийн тоо
	39
	/ жилд3%-иар бууруулна/
	27

	3 
	Согтууруулах ундааны зар сурталчилгааны хориг, хязгаарлалт 
	Хуулийн хэрэгжилт хангалтгүй 
	Бүрэн хориглоно
	Согтууруулах ундааны зар сурталчилгааг бүрэн хориглосон байна. 



Архидан  согтуурахаас сэргийлэх 
сургалт, сурталчилгааны үзүүлэлт
	
	Шалгуур үзүүлэлт
	Суурь үзүүлэлт   (2017)
	Завсрын үзүүлэлт  
(2020 он)
	Эцсийн үзүүлэлт
 (2022он)

	1
	Согтууруулах ундааны хор хөнөөл, зохистой хэрэглээний талаар олон нийтийн мэдлэгийн түвшин  
	Олон нийтийн мэдлэгийн түвшин 45%-тай хангалтгүй.
	60%-д хүргэнэ.
	80%-д хүргэнэ.

	2
	Архидан согтуурахаас сэргийлэх, эмчилгээ хийлгэх талаар зөвлөгөө, тусламж авч болох байгууллагын талаар олон нийтийн мэдлэгийн түвшин
	Түвшинг тогтооно.
	60%-д хүргэнэ.
	80%-д хүргэнэ.



Согтууруулах ундааны  хэрэглээний үзүүлэлт
	
	Шалгуур үзүүлэлт
	Суурь үзүүлэлт   (2017)
	Завсрын үзүүлэлт  
(2020 он)
	Эцсийн үзүүлэлт 
(2022 он)

	1
	Согтууруулах ундааны хэрэглээний түвшин тогтоосон байна. 
	Судалгааны дүнгээр насанд хүрэгсдийн 47%  нь архийг хэтрүүлэн хэрэглэдэг, 4,5% нь архинд донтох эмгэгтэй байна.
	/ 5%-иар бууруулна/
	Судалгааны дүнд үндэслэн архины хэрэглээг 10-аас дээш %-иар бууруулсан байна. 

	2
	Нэг хүнд ногдох согтууруулах ундааны хэрэглээний бууралт
	Тогтоосон судалгаа байхгүй. 
	Судалгааг авч согтууруулах ундааны хэрэглээний бууралтыг тооцож гаргасан байна. 
	Тодорхой хувиар бууруулсан байна. 

	3
	Архи хэтрүүлэн хэрэглэгч, архинд донтох өвчтэй хүний тоо, бууралт
	Тогтоосон нэгдсэн судалгаа байхгүй.
	Тоог жил бүр бууруулсан байна.
	Тоог жил бүр бууруулсан байна.

	4
	Согтууруулах ундаа хэрэглэдэггүй иргэн, байгууллага хамт олны тоо
	Тогтоосон судалгаа байхгүй.
	Тоог жил бүр нэмэгдүүлсэн байна.
	Тоог жил бүр нэмэгдүүлсэн байна.



Эрүүл мэндийн  үзүүлэлт 
	
	Шалгуур үзүүлэлт
	Суурь үзүүлэлт   (2017)
	Завсрын үзүүлэлт  (2020 он)
	Эцсийн үзүүлэлт (2022 он)

	1
	Архидан согтуурсны улмаас зам тээврийн осолд өртөж нас барсан тохиолдлын тоо
	2
	Нарийвчилсан судалгаа гаргаж, үр дүнг тооцсон байна. 
	Нас баралтыг бууруулсан байна. 

	2
	Архины хордлогын шалтгаантай нас барсан тохиолдол
	1
	Нарийвчилсан судалгаа гаргаж, үр дүнг тооцсон байна. 

	3
	Архины хордлогын улмаас хэвтэн эмчлүүлсэн хүний тоо
	10
	5
	2-3

	4
	Осол, гэмтлийн  өвчлөлд согтууруулах ундаа хэрэглэсэн байх үеийн эзлэх хувь 
	15.9%
	13%
	12%

	5
	Архины шалтгаант сэтгэцийн болон зан үйлийн эмгэгтэй хүний тоо 
	91
	80
	70

	6
	Наркологийн мэргэжлийн эмчийн хангалт /хувиар/ анхан шатны тусламж үзүүлдэг сумын болон өрхийн эмнэлгийн тоо /хувиар/ 
	0
	30%
	50%

	7
	Аймгийн нэгдсэн эмнэлэгт наркологийн тусламж үйлчилгээ үзүүлэх кабинеттэй болох
	0
	Наркологийн кабинет байгуулсан байна.
	Кабинетийн үйл ажиллагаа жигдэрсэн, үйлчлүүлэгчдийн тоо нэмэгдсэн байна.



Нийгэм, орчны үзүүлэлт
	
	Шалгуур үзүүлэлт
	Суурь үзүүлэлт   (2017)
	Завсрын үзүүлэлт  (2020 он
	Эцсийн үзүүлэлт (2022 он)

	1
	Эрүүлжүүлэгдсэн хүний тоо /өмнөх оны үр дүнтэй харьцуулсан бууралтын хувь/
	924
	/жилд 5%-иар бууруулна/
	650

	2
	Согтуугаар үйлдэгдсэн гэмт хэргийн бууралтын хувь /өмнөх оны дүнтэй харьцуулсан хувь/
	40%-иар буурсан
	/ жилд 5-10 %-иар бууруулна/
	/жилд 5-10%-иар бууруулна./



АРАВ. Хөтөлбөрийн үр дүн
1.Согтууруулах ундааны үйлдвэрлэл, худалдаа, үйлчилгээнд тавих хяналт сайжирсан байна.
2.Архидан согтуурахаас сэргийлэх, зохистой хэрэглэх талаар олон нийтийн мэдлэг, хандлагын түвшин дээшлэн архидан согтуурахаас сэргийлэхэд чиглэсэн идэвхитэй үйл ажиллагаа явуулдаг байгууллага, хамт олон, иргэний тоо нэмэгдсэн байна.
3.Архидан согтуурахтай тэмцэх, урьдчилан сэргийлэх талаар төрийн болон төрийн бус байгууллага, аж ахуйн нэгж, байгууллага, иргэд, гэр бүл, хамт олны үүрэг хариуцлага дээшлэн,  хамтын ажиллагаа сайжирна. 
4.Төрийн байгууллага, төрийн албаны аливаа үйл ажиллагаанд архины хэрэглээг бүрэн хориглосон байна.
5.Архи хэтрүүлэн хэрэглэгч, архинд донтох өвчтэй хүнийг эрт илрүүлж урьдчилан сэргийлэх, эмчлэх, хяналт тавих, гэр бүл, нийгэм, хамт олонд тулгуурласан эрүүл мэнд, нийгмийн тусламж, үйлчилгээг цогцоор нь авч хэрэгжүүлдэг болж, чанар хүртээмж нь нэмэгдэнэ.
6.Архинд донтох өвчтэй иргэдийн тоо буурч, эмчлүүлэн эдгэрсэн, архины асуудлаа шийдвэрлэсэн иргэний тоо өссөн байна. Согтууруулах ундаа хэрэглэдэггүй иргэн, байгууллага хамт олны тоо нэмэгдсэн байна.
7.Архидан согтуурснаас үүдэлтэй гэмт хэрэг, зөрчлийн тоо, архидалтаас үүдэлтэй осол гэмтлийн тоо буурсан байна. 

__оОо__

